ხარაგაულის მუნიციპალიტეტის საკრებულოს 2018  წლის   03 სექტემბრის   სხდომის

                                                                              ოქმი N12
დაბა ხარაგაული                                                                                 2018    წლის  03 სექტემბერი
9 აპრილის . #15                                                                                
სხდომას თავმჯდომარეობდა საკრებულოს თავმჯდომარე - მანანა ბარბაქაძე,
სხდომას ესწრებოდნენ საკრებულოს წევრები : პაატა გოგოლაძე,  დავით კიკნაძე,  გივი თხელიძე, მალხაზი ფხალაძე, აკაკი ლურსმანაშვილი,  ვარლამ ჭიპაშვილი, ოთარ ლურსმანაშვილი,  მარინე ხვედელიძე, ეკატერინე შველიძე,   რუსუდან გიორგაძე, ლენა აბაშიძე, ნონა ზურაბიანი, პავლე კიკალიშვილი, ვახტანგ ტალახაძე,  იულონ კოპაძე, ვლადიმერ ტალახაძე, ჯამბულ გამცემლიძე, გივი თავზარაშვილი, იუზა კელენჯერიძე, გივი ხიჯაკაძე, ზურაბ ხაჩიძე, თეიმურაზ ფცქიალაძე,  დავით მაღლაფერიძე,  აკაკი მაჭავარიანი, ქეთევან ზუმბაძე, თორნიკე ავალიშვილი სულ საკრებულოს  27   წევრი.
სხდომას ესწრებოდნენ:
მერიის წარმომადგენლები:

ნანა კიკნაძე -ხარაგაულის მუნიციპალიტეტის ჯანდაცვისა და სოციალური დაცვის სამსახურის  უფროსი,

ნინო მაღლაკეიძე -ხარაგაულის მუნიციპალიტეტის მერიის საფინანსო-საბიუჯეტო  სამსახურის  განყოფილების უფროსი,
საკრებულოს აპარატის წარმომადგენლები:
ლ. კალანდაძე– საკრებულოს აპარატის უფროსი,
ზ.ორბელაძე -საკრებულოს აპარატის იურისტი.
საინფორმაციო საშუალებათა წარმომადგენლები:
თ. მაღრაძე – ა.ა.ი.პ ,,მოქალაქეთა ჩართულობისა და ინფორმირების ცენტრის“ ჟურნალისტი,
თ. ბერიძე - მუნიციპალიტეტის მერიის ადმინისტრაციული სამსახურის საზოგადოებასთან ურთიერთობის განყოფილების უფროსი,
ლ. გოგოლაძე - გაზეთ ჩემი იმერეთის რედაქტორი

მ. ბაბლიძე -მუნიციპალიტეტის მერიის ადმინისტრაციული სამსახურის საზოგადოებასთან ურთიერთობის განყოფილების თანამშრომელი,
მოისმინეს საკრებულოს თავმჯდომარის მ. ბარბაქაძის ინფორმაცია, რომელმაც საკრებულოს წევრებს წარუდგინა დღის წესრიგი და შესთავაზა წინადადება კენჭი ეყარათ დღის წესრიგის დამტკიცებისათვის.
კენჭის ყრაში მონაწილეობას იღებდა საკრებულოს 27 წევრი
მომხრე- 27
წინააღმდეგი- 0

დღის წესრიგი მიღებული იქნა ( თან ერთვის).

                                                       დღის წესრიგი
1. ხარაგაულის   მუნიციპალიტეტის  საკრებულოს ჯანდაცვისა  და  სოციალურ  საკითხთა კომისიის  ანგარიში გაწეული მუშაობის შესახებ                           მომხს: გივი თხელიძე
2.ხარაგაულის მუნიციპალიტეტის საკრებულოს საფინანსო – საბიუჯეტო კომისიის ანგარიში გაწეული მუშაობის შესახებ                                                         მომხს: ვარლამ ჭიპაშვილი

  3.  ინფორმაცია ხარაგაულის მუნიციპალიტეტის მერიის ადმინისრეტაციული სამსახურის   საზოგადოებასთან  ურთიერთობის განყოფილების მუშაობის შესახებ მუნიციპალიტეტის ვებგვერდის ადმინისტრირებასთან   დაკავშირებით
                                                                                                                          მომხს: თეა ბერიძე

მოისმინეს: ხარაგაულის მუნიციპალიტეტის  საკრებულოს ჯანდაცვისა და სოციალურ საკითხთა  კომისიის ანგარიში  საკითხზე -ხარაგაულის   მუნიციპალიტეტის  საკრებულოს ჯანდაცვისა  და  სოციალურ  საკითხთა კომისიის   გაწეული მუშაობის შესახებ                            (თან ერთვის) .                                                    
აზრი  გამოთქვეს :
თ. ფცქიალაძემ, რომელმაც აღნიშნა, რომ როდესაც ჯანდაცვის პროგრამა დაფინანსდება 100 000 ლარით ნაკლები თანხით, რა თქმა უნდა პრობლემა იქნება, ეს ბიუჯეტის დაგეგმვის დროს უნდა იქნეს გათვალისწინებული.

გ. თხელიძემ უპასუხა ჩვენ ჯანდაცვის პროგრამაზე ვითხოვდით 50 000 ლარის დამატებას, მაგრამ მერიის მიერ არ იქნა გათვალისწინებული
ქ. ზუმბაძემ აღნიშნა, რომ ანგარიში უნდა ყოფილიყო უფრო კრიტიკული, აქ უნდა ყოფილოყო საუბარი ბენეფიციართა მდგომარეობაზე სასადილოში, სტატისტიკა  რამდენი განცხადებიდან  რამდენი ვერ იქნა დაკმაყოფილებული თუნდაც რამდენი განცხადება გადმოვიდა გასული წლიდან ერთჯერადი დახმარებების გაუცემლობის მიზეზები და სხვა
გ. თხელიძემ უპასუხა, რომ ერთჯერად დახმარებებზე ნამდვილად არის ცუდი მდგომარეობა, კომისიამ თავისი უფლებამოსილების ფარგლებში გააკეთა ის რისი გაკეთებაც შეეძლი, მაგრამ შედეგი არ არის.

თ. ავალიშვილმა  დასვა შეკითხვა, კომისიას საფინანსო - საბიუჯეტო კომისიასთან კონსულტაციით თუ გაქვთ გაანალიზებული საიდან შეიძლება იქნეს მოძიებული თანხები, ამდენ ფრაქციებს, რომ ქმნიდით და მოადგილეებს უნიშნავდით თუ ფიქრობდით რა თანხები იქნებოდა ამისათვის საჭირო,

პ. გოგოლაძემ თ. ავალიშვილის წინადადებასთან დაკავშირებით თქვა, რომ ამ შეკითხვაზე გივი ვერ გიპასუხებს, ჩვენ ერთად უნდა მოვნახოთ გამოსავალი, რაც შეეხება ფრაქციებს ეს იყო პოლიტიკური გადაწყვეტილება და ყველაფერი კანონის მიხედვით გაკეთდა.

ი. კელენჯერიძემ კომისიის თავმჯდომარეს  მიაწოდა ინფორმაცია, რომ ხარაგაულში შემოდის ფალსიფიცირებული რძის პროდუქტები, მაშინ როცა ხარაგაული ამ მხრივ ერთად ერთი მუნიციპალიტეტია, სადაც იწარმოება ეკოლოგიურად სუფთა პროდუქცია და მას ჩრდილი, რომ არ მიადგეს საკითხი კომისიის სხდომაზე მსჯელობის საგანი უნდა გახდეს.
დ. კიკნაძემ აღნიშნა, რომ ჩვენ, როდესაც მხარს ვუჭერდით აიპიების რეორგანიზაციას ველოდით ფინანსურ  შედეგს, დახმარება, რომელიც აქ იცემა შეიძლება ბევრ მუნიციპალიტეტში არ იცემა,  მაგრამ 100 000 ლარი უნდა დაუბრუნდეს სოციალურ პროგრამებს. კომისიის მუშაობას რა თქმა უნდა დადებითად ვაფასებ.
სხდომის თავმჯდომარემ საკრებულოს წევრებს გააცნო  აღნიშნულ საკითხზე   განკარგულების  პროექტი   და კენჭისყრაზე დააყენა  საკითხი.

კენჭის ყრაში მონაწილეობას იღებდა საკრებულოს 27 წევრი,

მომხრე 25,

წინააღმდეგი -2
საკრებულომ  გადაწყვიტა:  განკარგულება  მიღებული იქნეს (თან ერთვის).  

მოისმინეს: ხარაგაულის მუნიციპალიტეტის  საკრებულოს საფინანსო - საბიუჯეტო კომისიის  ანგარიში  საკითხზე - ხარაგაულის მუნიციპალიტეტის საკრებულოს საფინანსო – საბიუჯეტო კომისიის  მიერ  გაწეული მუშაობის შესახებ    (თან ერთვის) .                                                                                                     
აზრი გამოთქვეს:
მ. ფხალაძემ აღნიშნა, რომ შთაბეჭდილება მრჩება თითქოს ბიუჯეტის შედგენის დროს მერიის სტრუქტურული ერთეულების  ხელმძღვანელებისათვის ბიუჯეტის დაგაგმვის დროს არ ხდება  შეთქანხმება სამომავლოდ ასე,  რომ არ მოხდეს აქტიურად ჩაერთოთ ბიუჯეტის დაგეგმვაში.

ვ. ჭიპაშვილმა უპასუხა, რომ ჩვენ მოვედით ნოემბრის თვეში და დაჩქარებული წესით განვიხილეთ ბიუჯეტის პროექტი და კანონით დადგენილ ვადაში ჩავაგზავნეთ ჩვენი შენიშვნებიმაგრამ სამწუხაროდ მერიის მხრიდან გათვალისწინება არ მოხდა, ექვსი თვის თავზე მივიღეთ ის შედეგი, რაც მივიღეთ თუმცა უნდა აღინიშნოს, რომ პერიოდულად  გარკვეული შენიშვნებისა იქნა გათვალისწინებული.

ჯ. გამცემლიძემ აღნიშნა, რომ ბიუჯეტის შემოსულობებისა და ხარჯვის ნაწილი აცდენილია, მერიის სამსახურების საქმიანობა უნდა შეფასდეს ისე, როგორც იმსახურებენ, მერიამ უნდა გააკეთოს ის რაც საკრებულოს მოთხოვნაა ბიუჯეტის შესრულება არის კანონი და კანონი უნდა შეასრულოს ყველამ.
ვ. ჭიპაშვილმა აღნიშნა, მომავალში მე ვიქნები კაპიტანი და ყველა უნდა იქნეს მისი მოვალეობის შემსრულებელი და ერთად მოვიგერიოთ თავდასხმა.
 ო. ლურსმანაშვილმა კითხვით მიმართა მომხსენებელს თუ ჰქონდა მას იმედიი აიპიების რეორგანიზაციიდან დაპირებული 200 000 ლარის  გამონთავისუფლების,

ვ. ჭიპაშვილმა უპასუხა, მე მზად ვარ მოვითხოვო ამ  დაპირების შესრულება.

ი. კელენჯერიძემ აღნიშნა, რომ ფაროსანამ მოსახლეობას გაუნადგურა მოსავალი უნდა ვიფიქროთ ამ კუთხით და  სოფლის მეურნეობის კუთხით თანხის გამოყოფაზე,

ვ. ჭიპაშვილმა უპასუხა, რომ 2017 წელს სოფლის მეურნეობის კუთხით 10 000 ლარი იყო 
გამოყოფილი, მაგრამ იმის გამო, რომ არ ყოფილა წარმოდგენილი არცერთი ინიციატივა 

თანხა დარჩა აუთვისებელი, რაც შეეხება ფაროსანას ეს პროექტი ფინანსდება სახელმწიფოს მიერ.

ლ. აბაშიძემ დასვა წინადადება ვერტყვიჭალაში მზაობის ჯგუფის გახსნასთან დაკავშირებით და ითხოვა დახმარება კომისიის მიერ

ვ. ჭიპაშვილმა უპასუხა, რომ წინადადებას მხარს უჭერს მაგრამ პრობლემა უნდა გადაწყვიტოს მან ვისი პასუხიმგებლობაცაა მისი გადაწყვეტა.

ი. კელენჯერიძემ, ზურაბ ხაჩიძემ და რუსუდან გიორგაძემ  დასვეს წინადადება  კომისიის საქმიანობის დადებითად შეფასების თაობაზე
სხდომის თავმჯდომარემ საკრებულოს წევრებს გააცნო  აღნიშნულ საკითხზე  .

 განკარგულების  პროექტი   და კენჭისყრაზე დააყენა  საკითხი.

კენჭის ყრაში მონაწილეობას იღებდა საკრებულოს 27 წევრი,

მომხრე  27 ,

წინააღმდეგი 0
საკრებულომ  გადაწყვიტა:  განკარგულება  მიღებული იქნეს (თან ერთვის).  

მოისმინეს: ხარაგაულის მუნიციპალიტეტის მერიის ადმინისტრაციული სამსახურის საზოგადოებასთან ურთიერთობის განყოფილების უფროსის თ. ბერიძის ინფორმაცია საკითხზე-ხარაგაულის მუნიციპალიტეტის მერიის ადმინისრეტაციული სამსახურის   საზოგადოებასთან  ურთიერთობის განყოფილების მუშაობის შესახებ მუნიციპალიტეტის ვებგვერდის ადმინისტრირებასთან   დაკავშირებით (თან ერთვის).

აზრი  გამოთქვეს :
ო. ლურსმანაშვილმა, რომელმაც კითხვით მიმართა მომხსენებელს თუ როგორ ხდება ინფორმაციის გაზიარება ვებგვერდზე

თ. ბერიძემ უპასუხა, რომ ინფორმციის გაზიარება ხდება არა ვებ გვერდზე არამედ მუნიციპალიტეტის მერიის  ვებგვერდზე.
მ. ხვედელიძემ, რომელმაც აღნიშნა, რომ მიმაჩნია ინფორმაცია, რომელის ვრცელდება 

თქვენს მიერ უფრო მეტად უნდა იყოს გადამოწმებული, მხედველობაში მაქვს მე-3 საჯარო 

სკოლის დარბაზის რემონტთან დაკავშირებით გავრცელებული ინფორმაცია , ველოდით, რომ გაკეთდებოდა ახლა ვიგებთ, რომ არ კეთდება, რაც გარკვეულ უხერხულობებს გვიქმნის.
მ. ბარბაქაძემ აღნიშნა, რომ თანამშრომლობის პრობლემებია და უნდა გამოსწორდეს,

ვ. ჭიპაშვილმა აღნიშნა, რომ უნდა შეიცვალოს მიდგომა ჩვენ გვაქვს თანამშრომლობის პრობლემა, ობიექტურობის, მიუკერძოებლობის, უნდა შეიცვალოს მიდგომები.
სხდომის თავმჯდომარის წინადადებით წარმოდგენილი ინფორმაცია მიღებული იქნა ცნობად.

 საკრებულოს სხდომის დღის წესრიგით გათვალისწინებული საკითხები ამოიწურა და 
სხდომა დახურულად გამოცხადდა.

სხდომის თავმჯდომარე                                              მანანა ბარბაქაძე
